                                          “Тукайны төштә күрдем” Д.Каюмова

Мин бер кызык сөйлим әле,
Ә сез тыңлап торыгыз....
Тукай абый белән бергә,
Бакчада очраштык без.
Түбәтәен кыек салган,
Күзләрендә якты нур...
”Саумы, сеңелем! Ни хәлләр бар?
Ниләр эшләп торасыз?
Мин язган шигырь юлларын,
Кайларда кулланасыз?”
“Әйе, - мәйтәм,- Тукай абый,
Сезне гел сагынабыз.
Шигъри тәлгәшләрегезне
Без бик тә яратабыз!
Төрлечә таратабыз:
Викторина үткәрәбез,
Пьесалар куябыз.
Инша,чыгышлар язабыз,
Рәсемнәргә салабыз.
Сезне барча бала белә
21 гасырда!
Сез һаман да яшь килеш,
[bookmark: _GoBack]Калырсыз фани дөньяда….»
«Рәхмәт, сеңелем! Оныгым димме –
Мине хөрмәт итәсез!
Шуңа күрә тыныч йоклыйм,
Матур төшләр күрәмен”.
Шулай диде дә Тукай,
Миңа бер китап сузды.
Тик шул чакта әнием килеп,
Бөтен эшемне бозды.
“Укытучы кызым, тор.- ди,
Планнарың язмаган.
Иртәгә тикшерү килә – 
Журналың тутырмаган....
Күзләремне ачтым – әнием:
“Кызым, нидер сөйләндең,
Әллә инде төшләр күрдең?
Йә,ни булды,сөйләп бир...”
“Эх,әнием,төшләр күрдем,
Тукай белән очраштым.
Миңа калын китап сузды,
Нидер әйтмәкче булды...
Ләкин, әнием, мине уяттың – 
Шуны белмичә калдым...”
“Син борчылма, шатланган ул,
Үзен искә алганга.
Мәңге яшә,Тукай – шагыйрь,
Киләчәк буыннарда.
Тыныч булсын синең рухың,
Йомшак булсын туфрагың,- дип,
Догалар кылып торыйк,
Һәр изге җомга саен...”

